MANGEGAN YO TI TIMEK TI DIOS!

Iti tawen ti lubong nga pagnanaedan tayo itatta a tiyempo ket naigamer iti kina rasiyonalismo ken nasisirib nga kapanpanunutan.  Ket pasaray masdaaw tayo wenno saan tayo a patyen no adda mangibagbaga nga mangmangegan da iti timek ti Dios.  Ngem laglagipen tay coma nga dagidi lallaki ken babbai iti sibubukel nga Biblia kankannayon da idi nga mangmangegan iti boses ni Apo tayo a Dios.  Uray kadagitoy nga tiyempo adu da pay laeng iti aglawlaw tayo dagiti lallaki ken babbai nga napudno iti pammati da ken Apo Dios iti kanayon nga makangkangeg iti timek ti Dios babaen kadagiti ar-aramid da.  Iti kapaysuan na masapul tayo la unay iti nauneg nga pannakisao ken pannakilangenlangen ken ni Apo Dios, ket denggen tay koma isuna nga agsao kadagiti puspuso iti tumunggal maysa kadatayo.

Kas maysa a Kristiyano, a napabaro iti pammati na nga mamati it Biblia,  Iti adu a tawtawen nakirinnupirrak nga awan balligi na nga mangeg koma iti timek ti Dios. Nagkarkararaggak, saanak nga nagpennek iti naindagan nga makmakan, inad-adal ko iti Nasatuan A Surat wenno Biblia ken tinarigagay ko koma nga mangigan iti bassit a timek ti Dios nga adda kaniak, ngem awan iti immay kaniak nga timek.  Awan iti nasantuan nga timek nga innak nangigan nga naggapu ditoy uneg ko!  Ni Apo Dios innekkannak iti maysa nga tawen nga nangadal, nangbasa, ken nangikspirimento iti wagas no kasano iti mangadal nga dumngeg iti timek na.  Kabayatan dayta a kanito, iti Dios insuro na kaniak iti uppat a tulbek nga manglukat iti ruangan iti agsinnumbangir a kararag.  Natakwatak nga saan da laeng nga nasayaat nga para kanyak, ngem nasayaat pay kadagiti rinibribo nga namati nga nakasursuro no kasano daytoy a wagas.  Daytoy nga wagas iti panagkararag nagbunga iti naun-uneg pay nga kapadasan iti biag da a kas Kristiyano ket nabal baliwan iti wags dagiti panagbiag da. Daytoy mapasamak met kanyam kas birukem iti Dios, babaen iti panangaramat mo iti daytoy uppat nga tulbek.  Masapulan dagitoy idiay Habakuk 2:1,2.  Basaen yo daytoy nga passet iti Nasantoan A Surat kas agtultuloy kayo nga mangsukisok iti sursuro ni Apo Dios. 

UMUNA A TULBEK -  Iti timek ti Dios kadagiti puspuso tayo ket kas la uni iti agtultuloy nga panangpampanunut.  Isunga, tapno kanayon ko nga mangmangeg iti boses na, agtultuloyak nga sipapanunut kenkuana. 

Iti kuna ti Biblia sinungbatan nak iti Dios ket kinunana...(Habakuk, 2:2).  Ni Habakuk ammo na iti ti uni ti timek ti Dios.  Ni Elijah inladawan na akas maysa a nalammuyot, nga bassit nga timek ((1 Ar-ari 19:12).  Kanayon ko nga padpadasen iti dumngeg iti nauneg ngem naruar a timek, ta ammok a ti Dios mabalin na iti agsao iti anyaman nga or-oras.  Ngem, natakwatak nga kaadwan kadatayo, iti kaadwan nga oras, iti timek ti Dios umay a kas maysa nga agtultuloy a kapanunutan, bisiyon, rikna wenno ti panagkuna.  Iti maysa nga ejemplo na daytoy ket, napadasan tayo kadin amin iti agmaneho, ket kas agmanmaneho tayo iti tingnga ti kalsada ket iti apag-apaman ket umuneg iti panunut tayo nga ikararagan iti maysa a tao?  Awaten tay coma daytoy a kas maysa nga timek ti Dios nga umaw-awag kadatayo ta kayat na nga icararagan tay dayta a tao.  Iti saludsud ko kadakayo ket, " Kasano kadi iti uni ti timek ti Dios kadakayo kas agmanmanejo kayo kadagiti luglugan yo?  Dayta kadi ket maysa nga nauneg, nalammuyot nga timek, wenno agtultuloy nga kapanunutan nga mangted urnus kadagiti kapanpanunutanyo?"  Kaadwan na kadakayo ket ibagana nga iti timek ti Dios ket umay a kas maysa nga agtultuloy nga kapanunutan.

Ket naikunak ngarud ditoy bagik,  "Siguro no dumngegak iti timek ti Dios, siguro  kasla dumdumngegak iti agtultuloy nga kapanunutan ken pannakalaglagip ko kenkuana. Siguro iti nainspirituan a pannakisao iti Dios ket malak-am babaen iti kanayon a pananglaglagip, rikna, ar-arapaap, ken visyones." Babaen kadagiti eksperimento ken kapanpanunutan dagiti rinibribo a tattao, nakumbinsi akon nga kakastoy nga wagas iti intay pannakangeg iti timek ni Apo Dios.

Iti Biblia inladawan na dagitoy iti adu a wagas.  Iti kayat na nga sawen iti "paga", datoy ket Hebrew nga sao nga iti kaipapanan na ket "pannangikarkarag wenno pannangibabaet kadagiti carcararag tayo dagiti kakabsat tayo a tattao".  No ti Dios ket sinagid na dagiti puspuso tayo nga mangikararag kadagiti kapada tayo, daytoy ket makuna nga "paga", no dadduma maiballaet da latta kadagiti karkararag tayo.  Isu nga, no kayat ko iti dumngeg iti timek ni Apo Dios kanayon nga sipapanunutak kenkuana. No agtamedak nga siuulimek nga agkararag ken ni Apo Dios mapadasak iti panunut ko ket agtultuloy nga adda kencuanan ket ammok nga dayta nga lak-lak-amek ket awanin iti sabali nga paggapwan na no di lakit ken Apo Dios. 

MAIKADWA A TULBEK - Masapul nga masursurok nga pakalmaen iti bukod ko a panunut ken riknak, tapno umay kanyak daydiay agtultuloy a rikna iti pannakelangen langen ko ken ni Apo Dios.

Kinuna ni Habakuk, " Umuliak iti torrek a pagwanawanan..." (Hab.2:1).  Ammo ni Habakuk nga tapno mangegan na iti naulimek, nauneg, agtultuloy nga panunut ken Apo Dios, umuna iti amin masapul nga mapan isuna iti naulimek nga lugar tapno maaddaan met isuna iti natalna nga panunut ken rikna.  Kinuna idiay, Dagiti Salmo 46:10 isuru na kadatayo nga, isardeng tayo iti aggugubat, ket ammoenyo a siak ti Dios.  Isu ngarud nga adda iti nauneg nga kaipapanan ken agtultuloy nga panunut ken rikna nga intay malak-am kadagiti espiritu tayo no agtalna iti bagi tayo ken dagiti panpanunut tayo.

Adda nabirukak nga sumagmamano nga wagas no kasano nga patalnaen toy bagik tapno iti anyaman nga oras mariknak iti kanayon nga kaadda iti Dios kanyak.  Panangayat iti Dios babaen iti mayasa nga naulemek a kanta ket isu iti maysa nga kakaipektibwan para kanyak (laglagipen tay coma 2 Ar-Ari 3:15}.  Isu iti kanayon nga makapagtalna kaniak (panunut, rikna, emosyon) ken mariknak nga sisasangoak ken Apo Dios ket mapanunut ko iti kinaindaklan na.  Isungarud, nga kalpasan iti naulimek nga innak panagdaydayaw ken addan kanyak iti kenna talna, sipapalubos iti intiro a bagik ken pusok iti agtultuloy nga iyuumay iti dayta naindaklan nga panunut.  No umay iti kapanunutak dagiti nalipatak nga armiden, isurat ko dagitoy sakonton lipaten.  No umay dagitay madi a kapanunutan kasla kadagiti madi a konsensiya, wenno dagitay awan mamaay na, pagbabawyak nga sigud, ket awatek iti naananay nga innak pannakaugas iti dara ni Apo tayo a Dios, ket ikawes ko iti kawes na a sipupudno, nga kas makitkitak iti amin a bagik nga awan mulit iti basol iti sangwanan ti Dios(Isaias 61:10;Colosa 1:22).  

Kas saan ko a maisina dagiti matak ken ni Apo Hesus (Hebreo 12:2), sitatalna ac iti sangwanan na,ket ibagbagak kanya na no anya man iti adda ditoy pusok, natakwatak nga adda iti bangir ken bangir a pannakisinnao nga di agsarday.  Iti di agsarday nga sentro iti panunut ko ket kenni Apo Dios ket mariknak dayta nga aggapgapu iti trunu na nga um-umay kanyak, ket mariknak iti kinaagpayso na nga talaga gayam nga makisasaoak iti Ari-dagiti-Ar-Ari.

Nangnangruna la unay nga adda kanyam iti naan-anay nga talna ken konsentrasyon nga umawat iti sao iti Dios.  No awan kanyam iti talna, anya man nga maawat wenno mangegam ket nagapu met la dita panunut mo saan nga naggapu iti Dios.  No isinam dagiti matam kenni Apo Jesus , iti maawat mo ket saan nga napudno ken saan nga timek nga aggapu kenkuana. Isungarud, tapno sigurado nga timek ni Apo Jesus iti intay mangmangegan iti koma panggepen iti puso tayo ket awan sabali nga ni Apo Hesus.  Ni coma Apo Jesus iti kiddawen dagiti puspuso tayo.  Ket aramiden tayo coma dagitoy nga siaalwad.  Sawek manen, iti naulimek nga panagdaydayaw ti Ari isu laeng iti umiso nga pannakangeg tay iti timek ti Dios.

MAIKATLO A TULBEK -  Kas agkarkararagak, kanayon a silulukat dagitoy mata ti pusok kenni Apo Jesus,babaen iti Espiritu Santo makitak no anya man iti kayat nga ipakaammo iti Dios kanyak.

Naadal tayon dagitoy a prinsipiyo iti kallabes nga bersikulo, ngem, kasapulan tayon nga sursurwen pay iti naun-uneg.  Kuna ni Habakuk, "Kanayonnak nga siwawanawan," ket kinuna ti Dios, "Isurat mo dakagiti ipakaammok" (Habakuk 2: 1,2).  Nagimnas unay nga maamoan nga ni Habakuk kas agkarkararag isuna sidedengngeg pay iti ipakaammo ni Apo Dios kenkuana..  Sidadaan isuna nga luktan dagiti mata ti puso na, ket kitaen na iti aglawlaw na no anyaman iti kayat ti Dios nga ipakita kenkuana.  Nagimnasen nga kapanunutan.

Ni kaano man saan ko nga pinanunut nga luktan iti mata daytoy pusok tapno koma makitak dagiti kayat ni Apo Dios nga ipakita kanyak.  Ngem, met ket di kas kanayon ko nga panpanunuten daytoy, umonuneg nga maam-amuwak nga daytoy iti kayat ti Dios nga aramidek.  Inikkan na iti mata dagiti pusok.  Daytoy ket usarek nga ikita iti nainspirituan a lubong iti kayat nga ipakaammo ni Apo Dios kanyak ken no kasano nga agtignay iti espiritu ti Dios iti sangalubongan.  Mamatikak nga itiispiritu iti Dios ket agtigtignay iti aglawlaw ko.  Daytoy lubong ket napno iti angeles, demonyo, iti Ispiritu Santo, iti kinaadda iti Dios, ken kinaadda iti anak na a ni Apo Jesus.  Awan iti rason nga saan ko a makita isuna, uray no dadduma iti wagas iti nailubongan nga panagbiagko ibagbaga na nga a awan iti dalan wenno wagas nga maigamer ko iti bagik iti nasantoan a lubong.

Iti umuna nga kasapulan tapno adda makita tayo ket kumita.  Ni Daniel ket makitkita na iti ipakpakaammo ni Apo Dios kenkuana babaen iti panunut na ket kinunana, "kinitak,..sikikitaak..sikikitaak" (Daniel 7:2,9,13).  Tattan kas agkararagak, Birokek iti kinaadda ni Apo Jesus kanyak, ket buybuyaek isuna bayat iti inna pannakisasao kanyak, a kas ar-aramiden ken sasawen na dagiti banbanag nga adda iti puso na. Kaadduan nga kristiyano no laket di coma ikita da dagiti matmata da, adda makita da.  Nga ni Jesus ket Emmanuel, nga ni Apo Dios adda kadatayo (San Mateo 1:23).  Saan nga narigat nga aramiden daytoy.  Makitam iti agtultuloy nga panakisao ti Dios akas agpadpada met laeng no addaan ka iti agtultuloy nga panangpampanunut mo kencuana.  Makitam nga adda kanyam ni Kristo iti lugar nga naulimek ken iti lugar nga pagkomportabliyam.  Ngamin no ti riknam ket komportable adda ni Kristo kanyam.  Iti kinaagpaysona, iti met ket pannakakita ken Apo Dios ket umay kanyam nga saan nga narigat, ngem no dadduma ipagarop mo nga kas parparmatam laeng ket saan mo nga ikaskasso ta ipagarup mo nga saan nga agpayso.(Adda didiay panagduadua, iti panagduadua ket isu iti kaepektibbuan nga armas ni satanas nga maikontra iti Iglesia na.) Ngem no laket di isurat mo amin dagitoy nga ipakpakaammo ti Dios kanyam iti panagduaduam ton ket marangbawan iti pammatim nga iti amin nga makitkitam ken mangmangegam ket naggapu amin ken ni Apo Dios.

Ti Dios ket agtultuloy nga ipakpakita na iti bagina kadagiti nainget nga parsuana nga mamati kenkuana. babaen iti sirsirmata ken tagtaggainep..  Inaramid na daytoy manipud idiay Genesis aginggana idiay Paltiing ket kinuna, nga iti Espiritu Santo ket naibarukbuk idiay libro iti Dagiti Aramid 2, siguradduen tay ngarud nga makaawat iti agtultuloy nga tagtagainep ken sirmata (Dagiti Aramid 2:1-4,17).  Ni Jesus , akas perpekto nga ejemplo, impakita na iti abilidad na idi adda pay ditoy rabaw ti daga nga kanayon na nga makaskasao ti Dios.  Kinuna ni Hesus nga iti inna pannakisao iti Dios ket saan na laeng a gapwanan, no di ket gapwanan wenno aramid iti Dios Ama.  Nakita ken nangigan na iti Dios ama nga kunkunana(San Juan 5:19,20,30). O anyan nga nagsiddaaw nga wagas iti panagbiag!

Saan kadi nga posible kadatayo nga agbiag tay met iti nasantoan nga wagas kas iti panagbiag ni Apo Jesus idi?  Iti kangrunaan nga panggep iti pannakatay ken pannagungar ni Apo tayo a Hesu Kristo ket daydiay kurtina nga naibitin iti nagsisingngatan tayo ket napisangen magrugi iti ngato agingganat baba, ket naaddaan tayon iti na-an-anay nga pannakilangenlangen iti Dios, ket inbilin iti Dios nga umasideg tay coma kencuana(San Lucas 23:45;Hebreo 10: 19-22).  Isungarud, urayno daytoy iladladawak ket imposible nga mapasamak ittattan nga panawen, naaramid ken nailadawan dagitoy iti sibubukel a sursuro iti Biblia..  Itan iti tiyempo nga maisubli iti sursuro iti Iglesia.

Gapun iti kinasirib iti pagnanaedan tayo nga kultura, adda coma mangipasagepsep ken mangidalan kadagiti saan pay nga makaawat ken saan pay a namati tapno agbiag da met iti sursuro ni Apo Dios.  Adda maysa nga makatulong nga libro nga inda mabalin nga basaen.  Ti titulo na daytoy nga libro ket Communion With God iti nangisurat iti daytoy nga libro ket isu met laeng iti nagsurat daytoy nga basbasaen tayo itatta.

MAIKAPAT A TULBEK =  Panagisurat, iti panangisurat iti karkararag ken iti sungsungbat iti Dios kadagiti karkararag ket mangiladawan iti umiso nga panakangeg tayo iti timek ti Dios.

Ti Dios kinunana ken Habakuk nga isurat na iti tapi nga damili dagiti ipakaammo na..(Habakuk 2:2).  Ni kaano man saan nga immay ditoy panunut ko nga isurat dagiti karkararag ko ken dagiti sungbat ti Dios a kas inaramid ni Habakuk kas inbilin ti Dios kenkuana.  No inka sukematen iti Nasantoan a Surat iti daytoy a kapanunutan, masarakam iti ginasut nga kapitulo a kas mangiladladawan kadagitoy (Dagiti Salmo, kaaduan na dagiti propetas, Paltiing).  Apay ngata nga saan man la nga immay ditoy panunut ko?

Iti daytoy nga wagas ket isu daytay kunak nga "panagisurat," ket nangrugi ak nga mamgpalpaliiw iti daytoy a wagas.  Nasarakak nga napateg ken nauneg nga aramid tapno mangegak iti timek ti Apo ken maiyasidegak nga kankanayon iti saklang ti Dios, ngamin kas agsursuratak agsursuratak nga addaan iti pammati iti adu nga oras, nga adda iti Dios.  Awan iti panagduaduak no um-umay kanyak dayta nga panamatik, ngamin ammok nga no maawanen dayta nga riknak mabalinak latta nga agsubli iti Biblia ket iyumang ko dayta nga kapadasak.

Maay-ayo kayo no padasenyo ti agisurat.  Iti panagduadua ket umay kadakayo nga umuna, ngem saan kay koma nga maupay, ipalagep yo kadagita panunut yo nga amin dagitoy nga aramid ket ibagbaga ti Biblia, ket ti Dios ket siaadda, nga makisasao kadagiti annak na.  No aramiden yo awan koma iti panagdanag, ngamin no agdanag kayo iyad-adayo yo ti bagi yo iti pannakilangenlangen iti Espiritu Santo.  Sidadaan tay koma nga aginana.  Ta siasinoman a sumrek iti daytoy a panaginana kas inkari ti Dios, aginana met kadagiti aramidna a kas iti inaramid ti Dios (Hebreo 4:10). Isungarud, ikkan yo ti isem dagiti ruprupayo, agtugaw kayo nga sitatalna, iruar yo dagiti papel ken lapis yo, ket ipakamaysa yo iti panunut yo ken ni Apo Dios kas agdaydayaw kayo, ket biruken yo coma ti rupa na.  Kas isuratyo dagiti salsaludsod yo iti Dios, ni Apo Hesus koma iti adda nga intay kitaen.  No adda kadakayo ni Hesus maaddaan kayo a sigud iti sungbat dagiti salsaludsud yo.  Awan koma kadakayo iti panagduadua, isurat yo iti sungbat ti Dios kadakayo.  Inton malpas kayo, kas basaen yo dagiti insurat yo, matakwatan yo nga talaga nga nakaawat kay iti bendisyon, ket dayta nga bendisyon ket iti pannnakisao yo ken Apo Dios.

Maysa a palagip:  Saan yo nga panggepen wenno padasen daytoy no saan yo pay nga nabasa iti Baro A Tulag ( maymayat coma no iti sibubukel a Biblia), ket amin nga pumadas koma iti daytoy ket dagiti addaan iti nauneg a pammati na ken dagiti nainget nga addalan iti maysa nga Iglesia wenno kapilya ken kas mangipangulo iti nainspirituan.  Amin koma nga naisurat ket maidatag coma iti Apo.

Tapno maaddaan kayo iti sibubukel wenno naan-anay nga sursuru iti daytoy nga naiyadal kadakayo, mabalin yo iti agkiddaw iti Pannakilangenlangen Ken ni Apo Dios Pagadalan A kas Mangiwanwan idiay www.CWGministries.org wenno tumawag kay iti daytoy a numero 716-681-4896.  Adda pay limapulo nga katalogo da a makita babaen iti panagusar yo iti internet.  Adda iti limapulo nga libro nga insurat ni Mark ken Patti Virkler ken adda iti sangagasut nga kurso iti kolehiyo.  Agimel kayo iti daytoy: cwg@cwgministries.org.  

